
 
 
 
ინა ინაიშვილი 
პიარისა (PR) და კომუნიკაციის საბაკალავრო პროგრამა 
კავკასიის მედიის სკოლა 
რისებას უნივერსიტეტი, ლატვია 

 

უნივერსიტეტში ჩაბარებამდეც კი ხშირად ვფიქრობდი იმაზე, თუ როგორ მინდოდა 
უცხოეთში გაცვლითი პროგრამით წასვლა და იმ გამოცდილების მიღება, რომელსაც 
სხვები ჩემ გარშემო თუ სოციალურ ქსელში აზიარებდნენ. მიხარია, რომ „პატარა მეს“ 
სურვილი შევასრულე და მონაწილეობა მივიღე Erasmus+ გაცვლით პროგრამაში, 
სადაც აკადემიურ ცოდნასთან ერთად დაუვიწყარი მოგონებებიც დავაგროვე. ამ 
პროგრამამ მომცა შესაძლებლობა გამეცნო და დავახლოვებულიყავი ადამიანებთან 
სამყაროს სხვადასხვა წერტილიდან. 

გაცვლითმა პროგრამამ კომფორტის ზონიდან გამოსვლა მასწავლა. ყოველი 
გამოწვევა , იქნება ეს ახალ ქალაქში გზის გაგნების მცდელობა თუ შეცდომით სხვა 
ავტობუსში მოხვედრა, ჩემს ცხოვრებაში ტკბილ მოგონებად იქცა. 

ერასმუსი არის სპონტანური მოგზაურობები, მეგობრებთან ერთად გათენებული 
ღამეები და ის თავისუფლების შეგრძნება, რომელიც მხოლოდ სტუდენტობისას 
შეიძლება შეიგრძნო. ეს არის გამოცდილება, რომელიც მთელი ცხოვრება გამყვება და 
ყოველთვის ღიმილით გამახსენდება. 

 

 

 

 

 

 

 

 

 

 

 


